
GOUVÈNÈ CUOMO MANDE POU DRAPO A BESE A DEMI MA NAN LONÈ SÓLDA DEZYÈM GÈ MONDYAL 

LA  

 

Pa twò lontan de sa yo te dekouvri rès sòlda Premye Klas Bernard Gavrin epi retounen l nan Etazini 

 

 

Gouvènè Andrew M. Cuomo jodia mande pou drapo sou tout bilding leta yo bese a demi-ma nan dat 

lendi 15 septanm 2014 nan lonè yon sòlda nan dezyèm gè mondayl ki te soti nan Brooklyn pa twò lontan 

de sa yo te dekouvri rès li e yo te transpòte l retounen nan Etazini. Manm nan Lame Etazini Bernard 

Gavrin, 29 ane, dènye fwa yo te pran nouvèl li se te nan ane 1944 lè yo te bay rapò ke li te disparèt 

annaksyon pandan batay pou Saipan. Antèman ofisyèl li pral fèt nan dat 12 septanm nan simityè 

nasyonal Arlington nan Washington, D.C. 

 

“PFC Gavrin te mete lavi l andanje e li te peye dènye sakrifis la pou defann peyi nou an epi batay pou 

libète ke nou bati sou li a,” Gouvènè Cuomo te deklare. “Apre anpil ane ki te pase, li te retounen lakay li 

e li te jwenn yon antèman desan bò kote anpil lòt ewo ki te reponn apèl la. Mwen mande tout Nouyòkè 

pou yo rejwenn mwen nan onore memwa PFC Gavrin, sèvis ak sakrifis li.” 

 

Nan dat 15 jen 1944, nan kad yon objektif stratejik alye yo pou sekirize Zile Mariana, fòs lame Etazini te 

resevwa lòd pou okipe Saipan. Apre yon mwa batay entans, fòs ennmi yo te kondwi yon atak swisid, ki 

konnen tankou atak banzai. Sa a te fèt pou enflije otan de viktim ke posib kont 105
yèm

 rejiman enfantri, 

divizyon 27
yèm

 enfantri. Pandan atak sa yo, eleman yo nan 105
yèm

 rejiman enfantri a te andire anpil pèt, 

avèk plis pase 900 sòlda ki te mouri oswa blese.  

 

Yo te rapòte ke PFC Gavrin te disparèt annaksyon nan dat 7 jiyè 1944.  

 

Gouvènè Cuomo mande pou drapo sou tout bilding leta yo bese a demi-ma nan lonè ak pou rann omaj 

pou manm lame nou yo ak sila yo ki nan pòs Nouyòk yo touye nan konba ouben ki mouri nan yon zòn 

batay.  

